
AMEKA NYE ESIA?
 Woyra wò, nɔviŋutsu. Enyo ŋutɔ be woava Aƒetɔ la ƒe aƒe me.
2 Mesusu be menɔ nu srɔm̃ le Ŋɔŋlɔa ɖe ŋu, ɣeaɖeɣi va yi, eye
Wògblɔ bena esime Yesu te ɖe Yerusalem ŋu la, wobe nusrɔl̃awo kɔ
ŋkuwo dzi kpɔ du kɔkɔe la le adzɔge ɖaa, eye wode asi dzidzɔ kpɔkpɔ
me eye wogblɔ bena, “Fifiae wole fiaɖuƒea ɖɔ ge ɖo.”
3 Eye ŋutsu aɖe si nɔ nya la bɔm, alo enɔ nu ƒom tso esime wòsrã
Palestinia kpɔ eteƒe medidi o la ŋu, eye wògblɔ be azɔ amewo, ƒe si va
yi mee, yeva ɖo teƒea ɖe, si ke ne amewo va ɖo balia me hekpɔ mɔa
ƒe kɔnaxaxa la, mɔ ɖeka ma si dzi Yesu kple eƒe nusrɔl̃awo zɔ ɣemaɣi
la, ebena ne wokpɔ dua la, wodea asi avi fafa me.
4 Minyaa, mexɔe se be, nane li si nenem nusrɔl̃a mawo, le ŋkeke
mawo me, se le wo me, bena—bena wogale fiaɖuƒe la ɖɔ ɖo ge ake.
5 Ke azɔ gamea le susum vɔ. Eye mesusu be seselelãme mae le
amewo me, bena fiaɖuƒe la sɔ gbe vɔ keŋ na ɖɔɖɔɖo ake.
6 Nɔviŋutsu Neville, míaƒe kplɔla nyuie la kple yayratɔ la, ƒo nu
kplim fifi laa kuɖe agbagbadzedze le nyɔnyɔ̃ si gbɔna, le zã ʋeea
ɖewo me le agbadɔa me afisia ŋu, be míanɔ gbe dom ɖa ɖe eta. Eye
megblɔ nɛ be, mesusu be anye yayra nane.
7 Ɖeko miate ŋu awɔ nyɔnyɔ̃ sɔgbɔ akpa o. Eye zi geɖe la míeɖoa
susu si menyo o kuɖe nyɔnyɔ̃ ŋu. Nyɔnyɔ̃ menye kakaka be woakplɔ
hamevi yeyewo vɛ o, gake enye be woanyɔ̃ nusi le mía si xoxo la.
Eye mele…
8 Medi be magblɔ nya sia, elabena mele egblɔm tso nye dzi me ke.
Bena medze seselelãme aɖe sese le agbadɔa me si to vovo tso esi nɔ
anyi tsã xoxoxo la gbɔ, seselelãme gbɔgbɔmetɔ ƒe—ƒe sese deto aɖe,
sigbe alesi wònɔna tsã, eteƒe didi ene; nane ma si xɔa anyi nɔna, eye
gɔmeɖoɖo vavã le esi. Eye meka ɖe dzi be Mawu ayra hame sue sia,
kple…?…ake le eƒe ŋusẽ me.
9 Eye mekpɔ be xɔtutu ƒe ɖoɖoa le edzi yim, ke mebu be nu gãa
ɖe ŋutɔ wònye. Elabena, eɖatsɔ alo didi o la, mí ametsitsiawo míele
aʋawɔnuwo ɖe ge adaɖi agbugbɔ tsɔe de ɖeviwo si me, ke míalia sika
Trakpui la.
10 Nyitsɔ va yi meto mɔ-afã ƒe dzesiɖoƒe ma, si nye ƒe blaatɔ̃ la ŋu
fifia. Nyemenyɛ ŋutɔ hã o. Mewɔ sigbe nusi de ɣeyiɣia ɖeke hã o
tso esime menɔ nuɖuɖugba drom na Chris Meisner la, mexɔ abe ƒe
wuienyi, wuiadẽ, ƒe wuienyi. Ke ɖeko wòyi afiaɖe. Deko esia katã fia

bena du si nɔa anyi ɖaa mele mía si le afisia o, gake míele Esi gbɔna
la dim. Ke eyae nye Du si ƒe tula nye Mawu, eye nuwuwu mele afima
nɔ ge o.
11 Ŋdi sia, esi menɔ nu ƒom kuɖe tanya la ŋu be be Vidada
Ŋkekenyuie la, henɔ agbagba dzem be mada vidada ɖe eƒe teƒe menye
alesi wòle vavã o, le tsitsiƒewo me, lé ayi keŋ kple esia katã, helé eƒe
kpo, alo nɔ kekevi xoxoe aɖe, alo akpasa zikpui me, wotsɔ seƒoƒozewo
ɖo egbɔ o; ke boŋ le tsitretsitsi me, esi wogbugbɔ ɖɔe ɖo yi eƒe
sɔhɛ me, wòle tsitre hele keklẽm abe fianyɔnu ene. Nɔnɔme ma mee
medina be mabu danye ŋu le. Nyemedi be mabu eŋu sigbe alesi wòle
egbe, hetsi o. Medina be mabu nusi gbɔna la ŋu. Eye menya bena
seselelãme ma ke le mieɖo ɖe mia dada ŋu. Mibu alesi wòle vavã le
eƒe dzi me la ŋu kpɔ. Togbɔ be ame geɖewo…abe alesi hakpala gblɔe
ene be, “Agbea mebɔbɔ nɛ o, gake agalɔ̃ be yeanɔe keŋ ake, aleko be
yeate ŋu awɔ nane na wò.” Eyata Mawu ata mɔa ɖe ta be wòate ŋu
anɔ agbe kpliwò tegbetegbe. Ale dzi le dzɔyem ɖe ema ta.
12 Nyemenya nusitae o, mewɔ gbeƒãɖeɖe sia, ŋdi sia, be mele nu ƒo
ge fiẽ sia, ne Aƒetɔ la lɔ,̃ be: Ameka Nye Esia? Vavã la nyemenya alesi
mele ewɔ ge o. Gake nyemekpɔ vovo o vaseɖe gaƒoƒo ɖeka minuti
ewo kloe va yi, le amekpɔkpɔ tɔxɛwo me ɣetrɔ la katã, eye meɖo nu
tɔxɛwo kple—kple dukpatayɔyɔwo. Nyemete ŋu ɖo wo ŋu o.
13 Eye medi be miayi edzi ado gbe ɖa ɖe Dɔkta Sam ta. Ele—ele
fɔfɔm nyuie, ke míeda akpe ɖe eta. Eye Dɔkita Baldwin kple Aƒn.
Baldwin woa kple evea le dɔyɔyɔ kpɔm. Wole fɔfɔm nyuie.
14 Medi be miade ame yeye aɖe miaƒe gbedodoɖa biabiawo me, fiẽ
sia. Eyae nye Harry Lease si le afisia, atikedzrala la. Harry xɔñye tɔxɛ
aɖe. Eye tso keke esi menyae la, mesusu be enye Kristotɔ, vaseɖe
ɣetrɔ sia, si nɔviaŋutsu wɔ biabia hena eƒe luʋɔ ƒe ɖeɖekpɔkpɔ.
Nɔviŋutsu Mike Egan he…míaƒe xɔnuvi si le afisia, he du la vɛ.
Ke Harry le dɔyɔƒe, le nɔnɔme sesẽ aɖe me. Nyemenya tsã be ebua
nenema gbegbe tso ŋunye o; gake, egbe eƒe osɔfo xɔxɔ, fiẽ sia, alo
hame si wòyina ƒe osɔfo, eye wòdi be mava kpɔ ye ɖa. Eye medi be
mayi aɖakpɔe ɖa. Eyata, mido gbe ɖa ɖe Harry ta.
15 Dzi le mía dzɔm, fiẽ sia, le afisia, be míade dzesi, xɔñyewo le
afisia, tso keke Georgia la, Nɔviŋutsu Welch Evans kple eƒe ƒome la
wova. Gawu la, megale, amedzro bubuwo kpɔm siwo nyemenya tsã
o, ɖewohĩ wonɔ afii ŋdi sia.
16 Ne nyemewɔ vodada o la, mele Nɔviŋutsu kple Nɔvinyɔnu Elmer
Collins kpɔm le megbe ɖaa, siwo tso Phoenix, Arizona. Oo, mietrɔ
kpɔ o. Ewɔ sigbe ɖe miedo miaƒe ketekedɔmewuwo, he—hegbɔna tso
ketekegakpo dzi ene. Ke miawoe de aƒe! Nyemate ŋu abia tso mia si

be miatsi afisia o, elabena miekpɔ teƒe si nyo wu, mikpɔea, esia nyo
ŋutɔ, Phoenix. Edzrom be, nye ŋutɔ manɔ afima, gbeɖeka.
17 Emegbe mele Nɔviŋutsu Smith kpɔm le afisia, si tso Mawu ƒe
Hamea me, si le egodo afima. Nɔviŋutsu Smith, wotsɔ, wò agbalẽ
sue la nam, nyitsɔ va yi, alo etsɔ si va yi ɣetrɔ ye, zã yina dodo ge.
Nyemexlẽe haɖe o, gake made asi ete, zi alesi menya be wòe ŋlɔe la.
Ele be wòanye, nyateƒe Ŋɔŋlɔ vavã. Mawu nayra wò. Ke mekpɔ mɔ
be enye dzidzedzekpɔkpɔ.
18 Ke na ame bubu geɖewo hã, mate ŋu agblɔe. Mi katãe zɔ va
agbadɔa me le afisia. Ke ha ma vivi nam ŋutɔ, ŋdi sia, esi Nɔvinyɔnu
Stricker dzi be, “Ele ekpɔm, to gadza la me.” Nɔvinye Mennonite tɔwo
le afisia, dzi dzɔm be míexɔ wo. Ke, oo, mi katã hã! Xɔlɔ̃ aɖe le afisia,
mexɔe se, si tso Illinois ke, eviaŋutsu le nu lém le megbe, megakpɔ mi
ake. Eye ame geɖewo, mate ŋu…Nyemexɔ se be meɖe mia dzi kpɔtɔ
ne nyemeyɔ miaƒe ŋkɔ o, gake ɖeko medo dzaa na mi katã.
19 Azɔ mina míaxlẽ nu fiẽ sia, hena nusɔsrɔ̃ aɖe le Ŋɔŋlɔa me, le
Mateo ta 21 lia me, adze egɔme tso kpukpui 1 tɔa dzi, eye míaɖiɖi
axlẽ, ke 11 lia hã, de eme.

Eye esi wo gogo Yerusalem, eye wova, Bethphage, le Ami to
la ŋuti la, tete Yesu dɔ nusrɔl̃a eve,
Gblɔ na wo bena, Miyi kɔƒe si le mia ŋgɔ la me, eye enumake

mia kpɔ tedzi kple via, le ka me: mitu wo, ne miakplɔ wo vɛ
nam.
Eye ne amea ɖe agblɔ nane na mi la, migblɔ bena, Aƒetɔ La le

wo hiãm; eye enumake adɔ wo ɖa.
Ke nusia va me, bena woawu nya si wogblɔ ɖi to nyagblɔɖila

dzi la nu, bena,
Migblɔ na…Zion vi nyɔnuviwo bena, Kpɔ ɖa, wò Fia gbɔna

gbɔwò le dɔme…eye wòdo tedzi, kple dɔwɔlã si nye tedzivi.
Ke esi nusrɔl̃awo yi la, wowɔ abe alesi Yesu ɖo na wo la ene,
Eye wokplɔ tedzinɔ, kple via vɛ, eye wotsɔ woƒe avɔwo ɖo wo

dzi, eye wòbɔbɔ nɔ wo dzi.
Eye ameha la dome ame geɖe ŋutɔ tsɔ woƒe avɔwo keke ɖe

mɔƒo; ke bubuwo hã ati ƒe alɔwo, kaka ɖe mɔƒo.
Eye ameha siwo le eŋgɔ, kple esiwo le eyome la, do ɣli gblɔ

bena, Hosanna, na Dawid vi la: Woayra amesi gbɔna le Aƒetɔ
ƒe ŋkɔ la me; Hosanna le dziƒo ʋĩ.
Eye esi wòva Yerusalem la, du blibo la katã ƒo zi, gblɔ bena,

Ameka nye esia?

Eye amehawo gblɔ bena, Amesia enye nyagblɔɖila Yesu si tso
Nazaret…
Mina míabɔbɔ míaƒe tawo hena gbedodoɖa.

20 O Aƒetɔ, míenya nusi koŋ míagblɔ nenye ɖe míenɔ agbe le ŋkeke
mawo me o. Gake míele agbe le ŋkeke gãtɔ wu la me, esime míele
mɔ kpɔm na Eyama be wòava. Ke esi míele dzadzraɖo wɔm, Aƒetɔ,
hele míaƒe dziwo dzram ɖo, hele lubabla siwo katã míate ŋu aƒo ƒu
tso agbleme nuŋeŋẽ la me hem vɛ, tso aƒe kple duta siaa la, míele
susu bum hele mɔkpɔkpɔ me na ɣeyiɣi ma si ke míava kpɔ Eyama,
wòanɔ sɔ ɣi aɖe dom, atso Dziƒo ƒe agbowo me gbɔna, be wòava trɔ
míaƒe ŋutilã gbegblẽ siawo, awɔ wo woazu ŋutikɔkɔe ŋutilã abe Eya
ŋutɔ tɔ ene, si me nuvɔ̃ alo ku ƒe dzesi aɖeke mate ŋu age ɖo kpɔ
gbeɖe o. Eye míakpɔ Eyama alesi Wòle, eye míanɔ agbe, alɔ̃ Eyama
le dzidzime siwo katã ava va la me.
21 Míeda akpe na Wò ɖe hame sia kple eƒe kplɔla ta, eye ɖe
xɔnuviwo kple subɔlawo, kple ame ɖesiaɖe si vana afisia la ta; eye
ɖe amedzro siwo le míaƒe agbowo me la ta, siwo nye alẽwo tso alẽha
ɖeka la me, gake wotso alẽkpɔ bubu me. Míabia bena Nàyra wo, fiẽ
sia, kple Wò Anyinɔnɔ.
22 Ke nyi mí le Wò Nya me, ale be míadzo le afisia, fiẽ sia, kple
nyametsotso kplikpã be míazu Kristotɔ nyuiwo wu alesi míenɔ tsã.
Na míayi kple mɔkpɔkpɔ yeye le míaƒe dziwo me, kple dzidzɔ, anɔ
Eƒe Vava lalam.
23 Amea ɖe menya nu o ne amea ɖewo anɔ mía dome, si le dɔ lém
hele fu kpem la, míedi kura be míaŋlɔ be wo le gbedodoɖa me o. Bena
woa…Esi woge ɖe xɔ la me, afisi míeƒo ƒu ɖo fiẽ sia, hena subɔsubɔ
la, heva, nye dɔnɔ la, na be woadzo le lãmesẽ me.
24 Eye míele biabiam na amesiwo le hayahayam, siwo le woƒe aƒewo
me kple dɔyɔƒewo, hele dɔyɔbawo dzi hã. Míedo gbe ɖa, O Mawu,
bena Wò amenuveve nade wo gbɔ.
25 Míedi be míado gbe ɖa ɖe amesiwo nye ɖematsɔlemetɔwo hã ta,
fiẽ sia, amesiwo meɖɔe kpɔ haɖe hekpɔ bena Aƒetɔ la nyo o, amesiwo
menya nusi wònye be Mawu nalɔ̃ ame o. Ɖeko womete ŋu sena nusi
woda ƒu la me o. O Mawu, na be radio dzi gbeƒãɖeɖe aɖe, alo to mɔa
ɖe nu la, naka asi woƒe dziwo ŋu, eye woƒe seselelãmewo natrɔ ɖe
Ŋuwò hafi amenuvevegbo la nava tu eye woatsi egodo, be woatsi tre
ɖe ʋɔnudɔdrɔ̃ me nublanuikpɔkpɔ manɔmee.
26 Kpe ɖe mía ŋu, Aƒetɔ. Míedo gbe ɖa bia nusiawo le Aƒetɔ Yesu ƒe
Ŋkɔ me, eye hena Eƒe ŋutikɔkɔe la míebiae. Amen.
27 Amewo yɔ agbo la nu fũ, eye mɔwo dzi mimiɖo, teƒea ɖeke meli
na amewo gɔ̃ be woadɔ̃ o. Womlɔ gliawo godo, le anyigba katã,

elabena esia nye ŋutitoto. Eye amewo tso xexea katã si li wonya la va,
be woasubɔ le ɣeyiɣi sia me. Eyae nye ɣeyiɣi si me wowua ŋutitoto
lẽvi la. Ke…Esia ɖɔli woƒe gaɖeɖe tso kluvinyenye me, le Egipte. Eye
woléa esia me ɖe asi, zi ɖeka le ƒe me. Ƒe sia ƒe la, ŋutitoto gã sia vaa
me. Ke enye ɣeyiɣi veviwo…alo nyadzɔdzɔwo dometɔ ɖeka le Yuda
kɔnyinyi me, elabena esia fia ɣeyiɣi si me wokpɔ gaɖeɖe.
28 Dukɔ la katã dina be yeabu, ɣeyiɣi ma si wokpɔ gaɖeɖe la ŋu.
Aleke mía dometɔ ɖesiaɖe, fiẽ sia, ate ŋu atrɔ yi ɣeyiɣi ma si mee
míekpɔ gaɖeɖe la! Gɔmesese si le esi na mí!
29 Mate ŋu aɖo ŋui le nye ŋutɔ nye numetoto la me, alesie tsikɔ nɔ
nye dzi dahe ɖevitɔ la wum be yeakpɔ Mawu. Mesusu be, “Oo, ne
ɖe mate ŋu ayi aɖaƒo ʋɔ Nɛ, aƒo nu Kplii sẽ la!” Ke, eme kɔ ƒã be,
minya nye ŋutinya. Metsɔ pepa kple nuŋlɔti, eye medi be maŋlɔ lèta
Nɛ, elabena nyemate ŋu aƒo nu Kplii o. Ke menya be Enɔna ave me,
elabena mese Wòƒo nu nam kpɔ, hekpɔ Eƒe zɔɖeɖe le ave me. Eye
le—le mɔ nyanyɛ,̃ aɖe si dzi metona enuenu ne meyina adegbe alo
yina akpaɖeƒe la. Mesusu be, “Makãe ɖe ati ŋu, eye maŋlɔẽ na Am.
Yesu.” Le mɔa ɖe nu ko be agba ma nakɔ ɖa le nye dzi dzi.
30 Oo, le zã ma me, le gama la! Mate ŋu aŋlɔ be ƒe si mexɔ, mate
aŋlɔ be nye ŋkɔ gɔ̃ hã ɣeaɖewohi, gake nyemate ŋu aŋlɔ gaƒoƒo ma
si me Wòɖem tso nuvɔ̃ me la be akpɔ o. Nane dzɔ, le menye ɖaa ke,
si kpe ɖe ŋunye le gaƒoƒo sesẽ doblukɔwo me. Nye gaɖeɖe ƒe gaƒoƒo
la, nuvɔ̃ ƒe agba kpekpewo kɔ ɖa le dzinye, eye mezu ame yeye. Tso
keke ɣemaɣi la, mezu nuwɔwɔ yeye le Kristo Yesu me.
31 Ke yudatɔ siawo la, wovana, ƒe sia ƒe. Ke tɔsisi aɖe—aɖe le
gbedoxɔ la me. Eye woɖuna a—abolo, kple gbe vevewo, kpakple
alẽvi, henoa tsi tso tɔsisi sia si le gbedoxɔa me la me. Eye wo katã
wodzɔa dzi le esi Mawu trɔ ŋku me ɖe wo ŋu heve wo nu la ta. Ale,
esi wònye be ŋutitoto ɣi esi, ke menye ŋutitoto ko wònye o, gake
enye ŋutitoto tɔxɛ aɖe hã.
32 Minyaa, nane li si ta míeyina sɔleme eye…Míelɔña ɖaa be míayi,
gake ɣea ɖewo ɣi la nane tɔxɛ dzɔna.
33 Ke ɣeyiɣi sia nye emawo tɔgbe ƒe ɖeka. hamea yɔ fũ kple
mɔkpɔkpɔ, abe alesi wòle egbe ene. Amesiwo katã lɔ̃ Nɛ ƒe ŋkuwo
nɔa Eɖiam be wòado ɖe agbo la me.
34 Eye mexɔe se be nya gã aɖe wònye nenema ke egbe na amesiwo
lɔ̃ Nɛ hele mɔ kpɔm Nɛ la. Yame yɔ fũ kple mɔkpɔkpɔ gã.
35 Esime, míele agbe le ŋkeke sia me, ɣeyiɣi si anyigba ne woagblɔ
la, zu abe wɔ ƒe go gã aɖe ene. Eye dzɔdzɔmenunya le gbɔgblɔm na mí
be, “Esusɔ minuti etɔ̃ ko be zãtiƒe naɖo.” Eye meka ɖe dzi be miexlẽ,
aʋafia ma ƒe ŋutinya, nyitsɔ aɖe, abe nye ke ene, Egblɔ bena, “Ne

aʋa bubu agadzɔ la, anɔ anyi wòadidi abe minuti eve alo etɔ̃ ko.”
Gbaɖegbe ƒe aʋawɔwɔ, kple tudada kple beɖoƒedowo kuku, mawo
katã nu va yi. Wole gbɔgblɔm be aʋa si agava la axɔ abe minuti eve
alo etɔ̃ ko. Gbeɖeka la, ame maɖota aɖe le nutunua ʋu ge ɖa ada
bomb mawo ƒe ɖeka. Eye ne ewɔe la, gbeɖiaɖi nyaseƒewo le mía si le
afisiafi, be míawo hã míada bubu aɖo eŋu enumake. Xexeame magate
ŋu anɔ anyi o.
36 Amesiame si le ŋutitoto ɖuƒea la nya bena nane le dzɔdzɔm, gake
womenya nusi tututu wònye o.
37 Ke nenema ke wògale egbe. Amesiame kloe nya be nane gbɔna
dzɔdzɔ ge. Amesiame nya nenema. Àte ŋu agblɔe na nuvɔw̃ɔla, àte ŋu
agblɔe na asitsala, àte ŋu agblɔe na amesiame, ke, oo, enye mavotsitsi
ƒe ɣeyiɣi aɖe na xexeame.
38 Gake nàte ŋu agblɔe na ŋutsu kple nyɔnu siwo le mɔ kpɔm na Eƒe
vava, eye ŋutikɔkɔe anɔ keklẽm, le woƒe ŋkume. Wole mɔ kpɔm na
nyadzɔdzɔ gã ma. Eyata yame katã gayɔ ake, hele mɔkpɔkpɔ me na
nane ƒe dzɔdzɔ. Xexeame menya nusi gbɔna dzɔdzɔ ge o, gake Mawu
gbagbe ƒe Hame la nya nusie le dzɔdzɔ ge. Wonya be magadidi o la
kpẽ la aɖi, eye míakpɔ Eyama nava, ado tso Ŋutikɔkɔe me, le sɔ ɣi
aɖe dzi, eye Dziƒo ʋakɔwo anɔ Eyome. Ke amesiwo ku le Kristo me
la woakɔ wo dzoe eye woayi aɖakpe Eyama le ya me. Eyae nye nusi
míele mɔ kpɔm na. Ele mía dzrom vevie.
39 Ke wogblɔ na mí be vidada mawo, kple bubuawo ƒe luʋɔwo,
esiwo ŋu míeƒo nu le ŋdi sia, wole Mawu ƒe vɔsamlekpui te, le ɣli
dom be, “Vaseɖe ɣekaɣie, Aƒetɔ? Vaseɖe Ɣekaɣie?” Dawò le didim
vevie be yeakpɔ wò abe alesi wò hã èle didim be yeakpɔe ene. Eye
míaƒe lɔlɔt̃ɔwo di be yewoagakpe kpli mí abe alesi míawo hã míedi
be míagakpe kpli wo ene.
40 Takpekpe ka wòanye, ne Eva! Be míagakpe kple mía lɔlɔt̃ɔwo
eye míakpɔ wo le woƒe tsitretsitsi ŋutilã me, eye woakpɔ ŋutikɔkɔe,
ahanɔ zɔzɔm kple tsitretsitsi ƒe domenyilawo, ne míelé ŋku ɖe woƒe
dee ŋu la, alesi gbegbe wòtrɔ, tufafa kple dɔmefafa. Ke trɛ kple agba
me dzedze, kpotiti kple akpasesẽnu maganɔ anyi o, elabena mí katã
míeva nɔ Mavɔmavɔ me ɖedu.
41 Oo, dzimaɖitsitsi ƒe agbenɔɣi sia si me míele la, si ɣeyiɣi
aɖeke meli na naneke o, nu lialia, akpasesẽnuwɔwɔ, gboʋiadada sɔŋ,
nukaŋutie, enye ŋkeke dziŋɔ̃ aɖe.
42 Ekema, esi wolala be nane nadzɔ la, enye nusi nyrã ŋutɔ be ame
gbogbotɔwo siwo nɔ ŋutitotoɖuƒe la mete ŋu kpɔ Eyama o. Evɔ gakea,
wonya be nane gbɔna dzɔdzɔ ge, ke hã womete ŋu kpɔ Eyama o.

43 Nenema ke wòaganɔ le Aƒetɔ ƒe Vavagbe. Ame geɖe siwo tsi
dzimaɖi, egbe la, wonya nyuie be nane gbɔna dzɔdzɔ ge, gake wo—
womakpɔe gbeɖe o. Elabena Ava le zãtiƒe ƒe ɖoɖuizizi me, ava kɔ
Hame sue si eƒe nu le edzrom vevie eye wòle lalam le mɔ kpɔm be
yeakpɔ Eyama la adzoe. Eyae nye amesiwo Wògbɔna ava kɔ dzoe.
Ame geɖewo le agbe le xexeame le aglotutuwo me, eye woƒe luʋɔwo
le dzidzɔ kpɔm ɖe xexeamenuwo ŋu, womanya nusi dzɔ la kura o,
vaseɖe esime Hame la nadzo yi Ŋutikɔkɔe me, elabena Ava abe fiafitɔ
ene le zã me be wòakɔ wo dzoe. Ale míate ŋu akpɔ be míegatrɔ
va teƒe ma ake. Azɔ míekpɔ bena, mɔkpɔkpɔ sia, bena Mawu ava
akplɔ amesiwo…Le Ŋɔŋlɔa katã me va yi la, nu ɖeka ma ko wònye.
Bena woawoe nye…Eva dona kokoko na amesiwo le mɔ kpɔm Nɛ,
kokoko na amesiwo le didim be yewoakpɔ Eyama. Eye meka ɖe dzi
be mɔkpɔkpɔ mae le míaƒe dziwo me fiẽ sia.
44 Anɔ abe ɣleti adẽ aɖewo va yi, mesusui nenema, menɔ ɖase ɖim
na amea ɖewo. Eye megblɔ be, “Oo, mibu eŋu kpɔ, bena Ate ŋu ava
le ɣeyiɣi ɖesiaɖe kloe mea!”
45 Ke nukae na be megblɔ nenema, ɖe menɔ nu ƒom tso Nɔviŋutsu
Bosworth ŋu. Esime meyi be makpɔ ametsitsi kɔkɔe ma, esi míese be
enɔ kukum le eƒe ƒe blaenyi kple edzivɔwo xɔxɔ me la, nye kple srɔñye
míeyi ɖe afima be…afima be míakpɔe hafi wòaku. Ele kokoko be
magblɔ nya ɖe nɛ. Media be makpɔ eteƒe ne amekɔkɔewo le gegem ɖe
Ŋutikɔkɔe me, ke ele be makpɔe. Eye míefiã ʋufɔtiwo le miaƒe ʋua te.
46 Gake esi meɖo afima, heʋu du ge ɖe xɔa me la, tɔgbuigã tsitsi
la mlɔ anyia ɖe kɔna sue aɖe me. Ekɔ eƒe ta yi dzi esi wòkpɔm
megbɔna. Evlu eƒe abɔ xoxoe, gblɔe, siwo ŋu lã ge le kplɔyɔe la ɖa.
Eye wòdo abɔwo ɖa nam. Eye mekpla asi kɔme nɛ hedo ɣli sesĩe be,
“Fofonye, fofonye, Israel ƒe tasiaɖamwo, kple eƒe sɔdolawo” elabena
enye amekɔkɔe, mawuvɔl̃a.
47 Eye megblɔ be, “Nɔviŋutsu Bosworth, medi be mabia nyaa ɖe
wò. Èxɔe se be yeakpɔ dɔyɔyɔa?”

Egblɔ be, “Oo, nyemele dɔ lém gɔ̃ hã o.”
Megblɔ be, “Enyo, nukae le wɔwòm?”

48 Egblɔ be, “Medzo yina Aƒe.” Ebe, “Ɖeɖi te ŋunye, nu tsi kɔ nam.
Ke ɖeko medi be madzo yi Aƒe.”
49 Megblɔ be, “Ekema ènya be yele kukuma?” Megblɔ be, “Medi be
mabia nane wò. Le wò ƒe blaadre kple edzivɔ gewo ƒe subɔsubɔdɔ ƒe
ƒewo katã me la, ekae nye wò minuti dzeanitɔ wu? Ɖe nàte ŋu agblɔe
nama, amegã, eye nàgblɔ numetoto sie nèwɔ le wò agbemɔa katã me,
si nàte ŋu abu be enye gaƒoƒo dzeanitɔ wu.”

50 Manɔ agbe axɔ eƒe ƒe la, nyemaŋlɔ be akpɔ o, alesi wòlĩ eƒe
ŋku yibɔwo ɖe dzinye, kpɔm to eƒe gaŋkuiwo tame. Egblɔ be,
“Nɔvinyeŋutsu lɔlɔã, fifie nye nye agbe ƒe ɣeyiɣi dzeanitɔ wu.
Nyemate ŋu asusu ɣeyiɣia ɖeke kpɔ si gadzeani wu fifi laa o.”
51 Meɖe ŋku kpɔ eƒe ŋku me, hegblɔ bena, “Amegã, ɖe ènya kokoko
be yele kukuma?”
52 Egblɔ be, “Nɔviŋutsu Branham, memlɔ anyi ɖe afisia le Elalam
minuti ɖesiaɖe be wòaʋu ʋɔ ma ava, kplɔm yi Aƒe Kpakplii.”
Nenemae wokunae. Nenema wodzonae.
53 Ke abe alesi mienya, bena, gaƒoƒo aɖewo sinu hafi wòaku la…
Enɔ, wònye ɖe wònɔ anyimlɔƒe le ɖi me, wu ŋkeke eve. Eye esi
wògbɔ va eɖokui me la, etsi tre le xɔa me, hede asi nuƒoƒo me na
srɔã. Tete, enumake la, ewɔ abe eƒe nɔnɔme trɔ. Eye wònɔ asi nam
amewo, gaƒoƒo ɖeka alo awu hã, kpakple xɔlɔãwo siwo ku anɔ ƒe
blaene alo blaatɔw̃o va yi, dzimetrɔlawo siwo wòkplɔ va hamea me.
Ena asi dadaa kple fofoa. Vaseɖe esi wònɔ…agbe dzo le eƒe ŋutilã
me, wòmlɔ anyi ɖe suɖui dzi hedɔ alɔ,̃ ɖe Aƒetɔ Yesu ƒe abɔwo me.
Naneke meli si sɔ kple asubɔ Eyama, ahakpɔ mɔ Nɛ o.
54 Ke esi menɔ nu ƒom na ŋutsu sia kuɖe nya sia ŋu, hebɔ numetoto
ma nɛ la, megblɔ ale. Megblɔ be, “Amegã, oo, ɖe mava dzeani ŋutɔ
oa ne míeva kpɔm Eyama? Oo, ne Ava egbe la!”

Egblɔ be, “Nɔviŋutsu Branham, mèganɔ vɔṽɔ̃ dom na amewo
nenema o.”

Megblɔ be, “Nya ka èdi be yeagblɔ?”
55 Egblɔ be, “Oo, mèganɔ tetem kpɔ be yeagblɔ na amewo bena
xexeme gbɔna, alo Kristo gbɔna o. Eɖea fu na wo.”
56 “Oo,” megblɔ be, “kpao. Taflatse na wò. Na amesiwo le mɔ kpɔm
na Eyama la, enye nya dzeani kekeake si woate ŋu ase, bena Yesu
le vava ge madidi o eye wòakplɔ Eƒe Hamea.” Woatrɔ amegãkuku
azu sɔhɛnyenye. Woana dzidzɔ ɖe blanuiléle teƒe. Woana agbe ɖe ku
teƒe. Kuku, atrɔ zu makumaku. Oo, ɣeyiɣi kae nye si, be míanya be
Ele vava ge!
57 Wonɔ mɔ kpɔm na Eyama. Wonɔ Eyama dzɔm. Eye esi Wòva la,
míekpɔ bena amehatsotso evee nɔ anyi. Hatsotso ɖeka nɔ Edzi, eye
ɖeka tsitre ɖe Eŋu.
58 Ke nɔnɔme ma ke mee míekpɔe le egbe. Eyae nye nua be, Eƒe
vava, mã amewo me kokoko. Ɣesiaɣi ne miekpɔ Yesu la, miakpɔ be
ame ɖewo le eŋu siwo tsi tre ɖe Eŋu. Ema enye Satana. Eye, egbe hã,
ne míebu eŋu kpɔ la, míekpɔnɛ be nua metrɔ fũ akpa o. Nenema ko
wògale. Amewo trɔna, ke amewo ƒe gbɔgbɔ ya metrɔ o.

59 Ale esime woɖe kɔ kpɔ agboa nu mlɔeba hekpɔe Wògbɔna, le
tedzi ɣi sue aɖe dzi la, mewɔ yaa be nusrɔl̃awo de asi—ɣli dodo
me bena, “Dziƒo fiaɖuƒe la ɖo vɔ!” Woʋu du va Kpee, eye zi tɔ ɖe
Yerusalem katã. Nane kua ɖe eŋu, ne Yesu va la, zi tɔna kokoko. Eye
zi tɔ le du la katã me. Ke wo—womate ŋu aɣlae o.
60 Eye ele be osɔfo siwo li le ŋkeke ma me nana akɔŋta kuɖe zitɔtɔ
sia ŋu, elabena eva me le ŋutitoto ŋkekenyui dzi. Eye wodo ɣli
sesiẽ bena, “Ameka nye Esia?” esime yame yɔ fũ, eye Aƒetɔ Yesu ƒe
Yerusalem, vava la, yɔ ya me fũ kple mɔkpɔkpɔwo, nua dze abe ɖe
nufialawo nanya nusi le dzɔdzɔ ge hafi. Nua dze abe ɖe nunɔlagã la
anyae hafi. Nua dze abe ɖe nunɔla mamlewo katã woanyae hafi.
61 Ke nua metrɔ kura, egbe o, elabena Gbɔgbɔ Kɔkɔe la le ŋgɔdodo
wɔm na Aƒetɔ Yesu ƒe Vava. Eye esi Gbɔgbɔ Kɔkɔe de asi aʋala keke
ɖe anyigba dzi la, nyɔnyɔ̃ ƒe dzo la lé le afisiafi, dzesi gãwo kple
nukunuwo va me, dɔyɔyɔwo dzɔ, nyagblɔɖiwo do go. Apostoloŋɔli
yayrawo katã ƒe ƒuƒoƒo la trɔ va Hamea me ake. Nenema, alesi wònɔ
tsã la, nenema wògale fifia, dzimaxɔsetɔ ƒe gbɔgbɔ kpɔtɔ le ɣli dom
be, “Ameka nye Esia?”
62 Amea ɖewo le wo dome xɔ Aƒetɔ Yesu dzi se, gblɔ be Enye Ame
nyui. Ɖewo gblɔ be, “Ame nyui Wònye.”
63 Nenemae wogblɔna egbe. Wole didim be yewoa Tsɔe sɔ kple
Napoleon aɖe, aʋawɔla aɖe. Wole didim be yewoa Tsɔe ɖo amea ɖe—
ɖe sigbe Georges Washington ŋu, nyateƒetola aɖe. Gake Ewu ema.
64 Ɖe miede dzesi Ŋɔŋlɔ si míexlẽ laa? Wogblɔ be, “Esia nye
Nyagblɔɖila aɖe tso Galilea.”
65 Ke wogale didim be yewoagblɔ numa ke egbe, ne woakpɔ Aƒetɔ
ƒe zɔɖeɖe gã sia: be wòaɖɔ, dɔléla, kple fukpela ɖo ava lãmesẽ me;
ne woakpɔe be Ezã Eƒe Gbɔgbɔ le Eƒe Hamea me, hedze si amewo ƒe
susuwo; hekpɔe Wòawɔ tututu abe alesi Wòwɔ esime Wònɔ anyigba
dzi afii ene, hewu nu siwo Wògblɔ be ava dzɔ la nu; kakaɖedzitɔe la,
hamewo kple amewo le, nya sia biam be, “Ameka nye Esia?”
66 Womese amesi Yesu nye la gɔme o, elabena wo dometɔa ɖeke
mete ŋu de dze Sii, le woƒe sukuwo me o. “Bibliasuku ka mee Wòdo
tso? Mawuŋunusrɔƒ̃e ka me Wòdo tso?”
67 Ke nenema wògale egbe. Ame akpa gãtɔa siwo Gbɔgbɔ Kɔkɔe si
ami na la womedo tso bibliasuku me o. Wonye Mawu ŋutɔ ƒe tiatia
metsonuwo. Gake dzesi kple nukunuwo, kple nukudɔwo siwo ŋugbe
wodo le Biblia me la, dzea Gbɔgbɔ Kɔkɔe gã la yome ne Ele zɔ ɖem
le amewo titina.
68 Ke egbe wole gbɔgblɔm be, “Suku ka me wodo tso?” Kasia nàge
ɖe dua me, be yeawɔ nyɔnyɔ̃ ko la, “Kɔmahatsɔŋkɔ ka metɔ nènye?”

69 Mewɔ dzeɖoɖo aɖe le Fiɖagbe ɣetrɔ kpakple Roma Katoliko fada
aɖe si tso Irish hamea me le Louisville. Eye esi wonya kplɔm ɖo
egbɔ ko la, enye ame nyagbalẽ nyuia ɖe, egblɔ be, “Am. Branham,
kɔmahatsɔŋkɔ ka wò kplii míeli?”

Megblɔ be, “Nye kple ɖeke míeli o.”
Eye wògblɔ be, ekema, “Ɖe woda asi ɖe dziwòa?”
Megblɔ be, “Ẽ, amegã.”
Egblɔ be, “Amekae da asi ɖe dziwò?”

70 Megblɔ be, “Aƒetɔ Yesu nam Gbɔgbɔ Kɔkɔe, be maɖe gbeƒã
Nyanyuie la, henam dɔdɔ.” Enyo, asidadaɖamedzi mae míhiã.
71 Yesu megblɔ na Eƒe nusrɔl̃awo kpɔ be, “Miheyi ɖe…” Nyemele
nya hem ɖe nenem nuawo ŋu o, gake wonɔ woƒe ŋkekea ƒe agbe.
Megblɔ be, “Miheyi, ne miasrɔ̃ nu ƒe geɖewo be miazu osɔfo o.”
72 Egblɔ be, “Milala le Yerusalem du la me, vaseɖe esime woado
Ŋusẽ na mi tso Dziƒo.” Egblɔ nya sia na amesiwo mate ŋu aŋlɔ woƒe
ŋkɔ gɔ̃ hã o. “Eye le esia megbe la, ne Gbɔgbɔ Kɔkɔe la va mia dzi
vɔ la, ekema miazu Nye ɖaseɖilawo, le Yerusalem, Yudea, Samaria,
kple anyigba ƒe seƒewo ke.” Emae nye asidadaɖamedzi la.
73 Nuŋlɔɖia ɖeke meli na mí be Yesu yi suku aɖeke o alo xɔ
ɖaseɖigbalẽ tso Bibliasuku aɖeke o. Gake, bibliasukuwo li fũ woɖo
le Eƒe Ŋkɔ me, ɖe kɔnyinyi ta, tsɔwu ɖe nu bubu ɖesiaɖe—nu bubu
ɖesiaɖe si nɔ anyi kpɔ le xexeame la ta. Nuŋlɔɖia ɖeke—nuŋlɔɖia
ɖeke meli na mí tso eŋu be Eyi suku kpɔ o. Evɔ, gakea, sukuwo li fũ
woɖo le Eƒe Ŋkɔ me tsɔwu esiwo li le ŋkɔ bubu ƒomevi ɖesiaɖe si li
le ɣea te la me, sukuwo. Mímenya nu tso Eŋu be eŋlɔ agbalẽ aɖeke
o. Gake, agbalẽ geɖewo li woŋlɔ tso Eŋu wu agbalẽxexlẽ bubu siwo
woŋlɔ kpɔ la. Ke, egbe la, Eƒe Biblia lae nye Agbalẽ si li le xexea me
amewo nya wu, le agbalẽxexlẽwo me.
74 Gake, mikpɔea, le amesrakpɔgbe la wodo ɣli be, “Ameka nye
Eyama?”
75 Mikpɔea, Mawu tsɔ nane si dze sigbe menye naneke o la hewɔ
nane kplii. Eyae wɔe be Wònye Mawu.
76 Eye esi wokpɔ Eyama wògbɔna, hele sɔ dzi ge ɖe agboa me la,
wo dometɔ aɖewo gblɔ be, “Enye Ame ŋkuta aɖe.”
77 Wogale esia gblɔm egbe. Mawuŋunusɔsrɔ̃ sukuwo li siwo fiana,
egbe, be Yesu nye Ame ŋkuta aɖe, bena Enye Ame nyui aɖe. Wo
dometɔa ɖewo gblɔna gɔ̃ hã be Enye nyagblɔɖila. Azɔ, ne nyagblɔɖila
ɖeɖe ko Wònye, alo Ame nyui aɖe la, míekpɔtɔ tsi míaƒe nuvɔw̃o me.
Ewu nyagblɔɖila. Ewu Ame nyui aɖe. Gake hã, Enye Ame nyui aɖe.

Gake hã, Enye Mawu-Nyagblɔɖila. Gake la Ewu ema. Enye Mawu si
ɖe eɖokui fia le ŋutilã me, be wòaɖe nuvɔ̃ ɖa.
78 Eye esi Wòva, hele sɔ dom la, ame gbogboa ɖewo gblɔ be, “Enye
dɔyɔla. Oo, Míekpɔe wòʋu ŋku na ŋkuagbatɔwo. Míekpɔe wòna
gbafawo zɔ azɔli. Míekpɔe wòdo gbe ɖa ɖe ɖevi la ta, eye ŋdza dzo le
edzi.” Gake, ɣemaɣi la, ame ma ƒomeviwo nɔ Ekplɔm ɖo ko ɖe abolo
kple tɔmelã ta.
79 Ke nenema amehawo le egbe, geɖewo. Ne dɔyɔla aɖe li
la, nukaŋutie, wo—woadze Eyome, eye ɖeko Wòa—ɖeko Wòazu
tsidzɔƒe aɖe. Ne wodze dɔ la, woaʋu du, agblɔ be, “Oo, taflatse ɖe
nàdo gbe ɖa ɖe tanyea, bene Aƒetɔ Yesu nayɔ dɔma?” Kasia wodo
go le dɔyɔƒea, alo le dɔbaa dzi ko la, wogatrɔ enumake ayi xexeame
kaba, sigbe avũ si gatrɔ yi eƒe xeɖeɖe gbɔ, alo ha si gatrɔ yi eƒe ba me,
abe alesi Ŋɔŋlɔ la gblɔ ene. Ɖeko wonɔa Eyome ɖe nu nyui si woate
ŋu akpɔ le Egbɔ ta. Wozãnɛ abe atikpakpɛsɔti a—aɖe, alo—alo nane
si—si woate ŋu akpɔ tso Egbɔ, ke womekpɔ mɔ be yewoasubɔ Eyama
o. Amehatsotso ma gali le yiyim egbe.
80 Anyidzela asieke ŋuti woda gbe le, eye ɖeka koe trɔ va tsɔ
kafukafu Nɛ. Alo ewo wonyea? Woawo, ɖeka koe le wo dome, trɔ va
tsɔ kafukafu Nɛ, eye ame mamlewo dzo yi, akpe madamadae.
81 Eye ne amewo le Amerika, siwo ŋu Mawu ƒe Ŋusẽ da gbe le,
woatrɔ woƒe dziwo ɖe Mawu ŋu la, nyɔnyɔ̃ adzɔ le dukɔ sia me si
ana be aha degbãƒewo kata anɔ tutu, si awɔ…Woaɖe aha fiasewo
kple whiskey fiasewo ɖa keŋkeŋ womagakpɔ wo o. Hamewo ayɔ
fũ. Eye fefewɔƒewo woaɖi ƒuƒlu le Kwasiɖagbe zãme. Eye nyɔnyɔ̃
adzɔ, to dukɔ sia me. Gake ne wokpɔ nusiwo Mawu wɔ, wòva me
la, ɖeko wodoa ɣli be, “Ameka nye Eyama? Ameka nye esia si va?
Afika wotso? Ameka nye esia? Ŋusẽ ka me wòwɔ esia le?”
82 Nyemaŋlɔ be gbeɖe o, le Johannesbourg, Dziehe Afrika. Meva ɖo
teti ko, anɔ minuti blaetɔ̃ doŋgɔ, kpakple yameʋu. Menɔ yame ŋkeke
etɔ̃ kple zã etɔ,̃ ɖeɖi te ŋunye ale gbegbe bebli hafi mate ŋu atso.
Wo—wokɔm yi ɖe asifiaƒe la afisi amewo ƒoƒu ɖo de ame akpe atɔ̃
alo akpe blaatɔ̃ alo akpe blaadẽ. Eye kasia mege ɖe nyagblɔkpea dzi
ko la, Gbɔgbɔ Kɔkɔe…Mekpɔ, bɔsu a—aɖe, to teƒea va yi. Eye woŋlɔ
dzesi aɖe ɖe edzi be, “Durban.” Mekpɔ ɖekakpui aɖe si he nya kple
fofoa kple dada hesi tso wo gbɔ, si ƒe afɔ ɖeka kpo asibidɛ adẽ alo
enyi wu evelia. Edo awu ɣi, hetsɔ kakpla ku eƒe atalegbe. Eye mede
dzesi ɖekakpuia la. Megatrɔ kpɔe ake. Ŋutega la bu. Eye le ɣeyiɣia ɖe
megbe la, mekpɔ Kekeli ma tɔ ɖe ɖekakpuia ɖe tame, le keke ameha
la ƒe megbe ke. Eye meɖe kɔ kpɔ. Mesusu be, “Mekpɔe le afiaɖe.”
Melé ŋku ɖe eŋu, eye Kekeli ma kpɔtɔ tɔ ɖe edzi hena minuti ʋeea
ɖewo. Eye menɔ gbegɔmeɖela dzɔm bene wòalé nya siwo kplɔe ɖo.

Ale mekpɔ ɖekakpui ma ke tututu tsi tre tsɔ eƒe kpotiawo ƒu gbe, eye
eƒe ata si kpo asibidɛ adẽ la ɖiɖi sɔ kple evelia nyuie.
83 Eye megblɔ na Am. A. J. Schoeman; amesi le Ŋutikɔkɔe, me fiẽ
sia. Megblɔ be, “Am. Schoeman, trɔ gblɔ nye nyawo pɛpɛpɛ. Enye
ŋutega aɖe.”

Egblɔ be, “Enyo ŋutɔ.”
84 Eye megblɔ be, “Ɖekakpui si nɔ anyi ɖe megbe afima si do awu
ɣi, kple kakplawo la, etso du aɖe si woyɔ be Durban me, si le gbadroƒe
alafa wuiatɔ̃ le dukɔa me, kpakple bɔsu. Eye ɖe wòsi tso fofoa kple
dada gbɔ, heva. Gake exɔ Aƒetɔ Yesu dzi se, eye eƒe afɔ ɖeka kpo
asibidɛ adẽ tso nɔvia gbɔ.”
85 Eye ɖekakpui la ti kpo. Yee nye ma, va tsi tre, hele agbagba dzem
be yealé yeƒe kpoawo. Eye megblɔ be, “Ɖekakpui, Aƒetɔ Yesu da gbe
le ŋuwò.” Eye enumake eƒe afɔwo to le eme asibidɛ adẽ, zu nyuie, sɔ
kple evelia. Eye wokplɔ ɖekakpui la va nyagblɔkpe dzi, eye dɔkitawo
doe kpɔ le afima. Mikpɔ eƒe foto le nye agbalẽ me.
86 Menɔ tsitre ɖe afima ɣeyiɣi ʋee aɖe, eye mekpɔ, ʋu gbemumu sue
aɖe nɔ du sim le mɔ dzi, eye wòɖiɖi. Etrɔ megbemegbe, tome, heva
lɔ ati aɖe. Ɖetugbui aɖe, si ƒe ɖa le hẽ la nɔ…ŋẽ le dzime. Eye megblɔ
be, “Mekpɔ, ʋu gbemumu suea ɖe si ɖiɖi lɔ ati aɖe, eye ɖetugbui ɖa-
hẽtɔ aɖe si xɔ abe ƒe wuienyi la ŋẽ le dzime. Ele nɔnɔme sesẽ aɖe
me.” Amea ɖeke meɖo eŋu o. Eye nyemate ŋu akpɔe le afiaɖeke le
ameha gã, gbadzaa ma dome o. Eye metsi tre ɖe afima minuti ʋee
aɖe. Megblɔ be, “Mise eme. Enye…Migabu susu vɔ̃ o. Aƒetɔ Yesu ye,
le eƒe tsitretsitsi ƒe Ŋusẽ me. Edɔ Gbɔgbɔ Kɔkɔe ɖa be wòayi Eƒe dɔ
dzi.” Ke le afima la megakpɔ ŋutega la gava ake. Ke nyemate ŋu akpɔ
ɖetugbui la o.
87 Ɣemaɣi tututu la, Kekeli ma, va tsi tre ɖe ŋgɔnye, abe alesi
miekpɔe le foto me ene. Eye Wòtsi tre ɖe afisia. Mezɔ yi afima, ke
eyae ma mlɔ afima, le nyagblɔkpea te. Megblɔ be, “Aƒenɔvi, Aƒetɔ
Yesu da gbe le ŋuwò.” Eye wòde asi avi fafa me.
88 Enɔa gblɔ be, “Oo, gbeɖe! Mègagblɔ nɛ be nefɔ o!” Egblɔ be, “Ne
eʋã la, aku.”
89 Eye ɖetugbui la ti kpo ɖe eƒe afɔwo dzi, nɔ ɣli dom, nɔ Mawu
kafum. Eye nɔa ku ƒenyi hedze anyi ɖe dɔnɔba si dzi nyɔnuvi la
mlɔ dzi.

Nuka wònye?
90 Le ɣemaɣi lɔƒo tututu la, nyahela aɖe tsi tre le megbe ɖaa ke,
hetsɔ afɔ ɖeka ɖo zikpui ɖeka dzi, eye afɔ keme ɖe bubu dzi, eye
wògblɔ be, “Wò, Amerikatɔ! Meka ataŋ na wò be nàgblɔ Ŋkɔ si

dzi èwɔ nusia le la nam! Kple kɔmahatsɔŋkɔ hame si me nètso?”
Mikpɔea?
91 Nu ɖeka ma tututu wònye. Womesena eme o. Womele mɔ kpɔm
na nusiawo o. Hameawo mele mɔ kpɔm na Aƒetɔ la ƒe Vava o. Ke
Gbɔgbɔ Kɔkɔe le afisia be wòaɖo kpe Eƒe Vava dzi, be wòana wòava
me. Eyata geɖewo…

Ame ɖesiaɖe le didim be yeatsɔ ye ŋutɔ ƒe mɔ. Nenemae wònɔ le
afima. Hatsotso ɖesiaɖe ɖo eya ŋutɔ ƒe susu.
92 Gake menye emae nye biabia la fiẽ sia o. Menye ema ŋu mele
nu ƒom le o. Ke biabia si biam mele mi, enye, nuka miesusu be Esia
nye? Eka wò. Ameka nye Amesia si le yiyim le gbɔgbɔm le dukɔwo
me? Menye amegbetɔwoe o. Amegbetɔwo mate ŋu awɔ nenem nuwo
o. Ameka nye Esia si le nu ƒom hele gbɔgblɔm na amewo le ameha la
me, abe, “Esi nɔ anyi ɖe afisia tututu, le afisia ene,” teƒe vovovowo le
takpekpe la me, esime wokplɔ nyɔnuwo kple ŋutsuwo ge ɖe eme le
afisia, wole kukum? Ameka Wònye?
93 Ɖetugbui ma si zɔ yi tsiʋe la me ŋdi sia, si anɔ kwasiɖa etɔ̃ va yi
la, nɔ kukum kple ŋutigbalẽ ƒe kaŋsa, si nɔna Maple Mɔ dzi tututu le
afisia, Aƒn. Baity. Eye mebia nya dɔkita etɔ̃ sɔŋ si nɔ anyi kplii. Mɔnua
ɖeke menɔ esi be wòatsi agbe o, vi ene alo atɔ̃ le esi, eye nɔnye nɔ
agbagba dzem be yeakpɔ wo gbɔ. Dada gblɔ be, “Bill, magagbɔ va
aƒeme ake o.”
94 Eye medo go yi ɖe afisi wònɔ, eye Aƒetɔ Yesu ƒo nu, “ALE AƑETƆ
GBLƆ ESI, ne eyi ɖe sɔleme hedo ŋugbe be woanyrɔ̃ ye le Aƒetɔ Yesu ƒe
Ŋkɔ me la, eye wòlɔ̃ be yeasubɔ Mawu la, atrɔ gbɔ va aƒeme, ahaya.”

Eye mebiae se be, “Ɖe nàlɔ̃ awɔ esia, aƒenɔ?”
95 Eye wògblɔ be, “Nu ɖesiaɖe si ègblɔ la, mawɔe.” Enumake la
veveseseawo kɔ ɖa le edzi. Ŋkeke etɔ̃ megbe la eyi aƒeme, eye
dɔkitawo magate ŋu akpɔ kaŋsa la ƒe dzesi aɖeke o.
96 Ameka nye Esia si va le Aƒetɔ ƒe Ŋkɔ me? Ameka nye Esia?
Gbɔgbɔ Kɔkɔe si tso Mawu gbɔ ye. Ekae nye wò susu le Eŋu? Ekae
nye wò susu, esi ènya wò kplɔla? Eye esi amesiawo le zikpuiwo me
le afisia, amesiwo tso du la godo, nɔ anyi ɖe afisia le kpeŋui lém, nɔ
anyi kpli…Ŋutsua ɖe esi nɔ anyi ɖe afiaɖe le afisia, nye nɔviŋutsu
Mennonite tɔ le afisia tututu, ele kpeŋuidɔ lém. Nyemenya alo kpɔe
kpɔ o, naneke kuɖe eŋu o. Eye enumake kpata la, anɔ abe ƒe eve va
yi, mesusu nenema, alo nane nenema, ẽ ɖe, ƒe evee, Gbɔgbɔ Kɔkɔe
yɔe, hegblɔ be “ALE AƑETƆ GBLƆ ESI.” Megaho nɛ akpɔ tso ema dzi
o. Ameka Wònye? Ameka Wònye?
97 Nyɔnu sia nɔ anyi ɖe afisia, nyitsɔ Kwasiɖagbe, zi mamletɔ si
wònɔ afisia, eva tso afiaɖe le Illinois. Le ŋufɔke la…Kaŋsa nutete gãa

ɖe nɔ eƒe ŋutilã me, eye wòdzɔ vɔ̃ ŋutɔ. Eye dɔyɔyɔ nunyala nyuitɔwo
dometɔ ɖeka le Illinois kɔe yina dɔyɔƒe gã aɖe, be woawɔ dɔ nɛ, le
Dzoɖagbe. Eye wòdi eƒe mɔ va afisia. Nyemekpɔe kpɔ alo se eŋkɔ
kpɔ, le nye agbe me o. Ke enumake la, Gbɔgbɔ Kɔkɔe do vɔvɔl̃i ɖe
edzi, Hegblɔ nɛ amesi wònye, afisi wòtso, kple alesi woyina dɔ wɔ
ge nɛ le ŋufɔke. Ame nenie nɔ afisia ɣemaɣi, be wòkpɔ numa? Eye
wòkpɔ nyadzɔdzɔ la ƒe tɔtrɔgbɔ. Le ŋufɔke, esi wòyi ɖe dɔkita gbɔ la,
wokɔe tso dɔyɔƒe ɖeka yi dɔyɔƒe bubu, eye womete ŋu kpɔ eƒe dzesi
aɖeke o.
98 Ameka nye Esia? Oo, Mawu kpɔ nublanui! Ameka nye Esia si
wɔ esia? Ɖe miakatse agblɔe na miaƒe kplɔlaa? Gbeɖe. Ɖe miakatse
agblɔ be ame ƒe asi le emea? Gbeɖe. Gbɔgbɔ Kɔkɔe wònye, Gbɔgbɔ
si nɔ mia Aƒetɔ Yesu dzi. Kple Eƒe Vava be wòaƒo ƒu Eɖokui kple
Eƒe Hame la ɖekae, Egogo ale gbegbe be Ele Eƒe Kekeli kɔkɔe gã la
kekem, be wòaɖe ame, eye wòakplɔe va kadede me, Mawu gbagbe
ƒe Hame aɖe, hena Kɔkɔdzoe si tu aƒe la. Amen!
99 Ameka Wònye? Nyemate ŋu aɖo miaƒe biabia la ŋu o. Nyemate
ŋu aɖo nya ŋu na wò o. Gake mate ŋu aɖo nya ŋu na ɖokuinye. Ke
le nyagblɔti kɔkɔe sia dzi, fiẽ sia, le eƒe towo me, amehatsotso la,
kple—kple amesiwo mía Aƒetɔ Yesu ƒe Ʋu ƒle la, mele esia gblɔm tso
nye dzi ƒe agunu ke. Menye esi menye mia dometɔ ɖeka ta o, menye
esi menye amea ɖe si to vo ta ko o, gake menye amesiwo woxɔ ƒle la
dometɔ ɖeka siwo Ʋu la le tsi na. Mexɔe se be Kekeli ma si ku aɖɔ
ɖe gbedoxɔ sia me, fiẽ sia la, ame Ɖeka ma fia, to Eƒe dzɔdzɔme me,
bena Enye Yesu Kristo, si le Gbɔgbɔ Kɔkɔe ƒe nɔnɔme me.
100 Ame ɖesiaɖe si nya Ŋɔŋlɔ la, nya be Yesu gblɔ bena, “Metso
Mawu gbɔ, eye megayina ɖe Mawu gbɔ.” Hafi Wòva zu ŋutilã, esime
wònɔ anyi kple Mose le gbeadzi la, Enye Dzo Lilikpo. Eye esime Mose
di be yeakpɔ Eyama la, Eva yi tsɔ Eƒe megbe fiae. Eye Mose gblɔ bena,
“Ele abe Ame ene.” Esime Wònɔ anyigba dzi afii la, Enye Ame. Nu
ɖeka ma ke tututu si wɔm Wòle, egbe lae wòwɔ, to ame siwo Wòɖe
la dzi. Le afima Eva hena woɖe Eƒe foto. Nuka wònye?
101 Le Eƒe ku, ɖiɖi kple tsitretsitsi megbe la, Paulo nɔ Damasko
mɔ dzi, gbeɖeka, eye Kekeli gã aɖe ƒoe ƒu anyi. Amesiwo li kpli la
womekpɔ Kekeli la o. Gake Eƒo Paulo ƒu anyi, hewɔe ŋkuagbatɔe. Eƒe
ŋku ɖe fu nɛ eƒe agbe susɔea katã. Eye wògblɔ le ɣeyiɣia ɖe me be,
“Bene nyemagava do ɖokuinye ɖe dzi le ɖeɖefia ƒe agbɔsɔsɔ ta o la,
wonam,” Ŋu aɖe le nye ŋutilã me, Satana ƒe dɔla aɖe, be wòawɔ fum.
Elabena ɖeɖefia ƒe agbɔsɔsɔ la tae.
102 Ke esi woƒo Paulo ƒu anyi, le eƒe mɔ dzi yina dukɔ aɖe si le hoo
wɔm akpa la yome ti ge la; hatsotso aɖe si wogbugbɔ gadzi, dukɔ aɖe
si woyɔ be kɔmamãtɔwo. Paulo nɔ mɔ dzi be yeati ame mawo yome,

hexɔ agbalẽ ɖe eƒe kotoku me, be yealé wo akplɔ va Yerusalem. Eye
anɔ ŋkekea ƒe afã la, Kekeli aɖe ɖi va, heƒoe le eƒe afɔwo dzi, ƒu
anyigba, eye wòdze ʋuʋudedi me le anyigba. Afima Gbea ɖe ɖi le
Kekeli ma me, gblɔ bena, “Saul, Saul, nukaŋuti nèle Yonyeme tima?”
103 Eye Paulo trɔ, le eƒe ŋkuagba ƒe nɔnɔmea me, hekpɔ dzi. Eye
wòte ŋu kpɔ ŋutikɔkɔe Kekeli, gã ma. Eye wògblɔ be, “Aƒetɔ, Ameka
Nènye?”
104 Eɖo ŋu be, “Nyee nye Yesu. Metso Mawu gbɔ; megayi Mawu gbɔ.
Metso Mawu gbɔ va; gatrɔ yi Mawu gbɔ.” Egblɔ be, “Enye nusesẽ na
wò be nàƒo afɔkpo nutɔnuwo.”
105 Ɖeɖefia ɖeka pɛe le ke kɔkɔe ma dzi, ɣeyiɣi ɖeka le teƒe ma
la, ame magate ŋu anye ɖeka ma ke o. Ame, hafi wòayɔ eɖokui
be Kristotɔ, hafi wòate ŋu ade dzesi eɖokui la, ele be gbã wòawɔ
gbedzi ƒe megbe ƒe numetoto ma, afisi wòado go Mawu le, ŋkume
kple ŋkume.
106 Elabena, egbe la, miate ŋu akpɔ ŋuɖoɖo ɖesiaɖe ƒomevi. Nàte
ŋu akpɔ Aƒetɔ la nawɔ pɛpɛpɛ abe alesi Wòdo ŋugbe be yeawɔ, ke
mawuŋunusrɔl̃a ɖaɖɛwo aɖe Egɔme ate ɖa. Woagblɔ be, “Ema nye
ŋkeke bubu tɔ. Esia ŋutie. Alo, Enye agbenɔɣi bubu tɔ. Alo, Eda ƒu.”
Abe alesi wogblɔ le Yesu ŋu be, “Enye Beelzebub, gbɔgbɔvɔ̃ ene. Enye
afakala.” Eye numawo katã la, ŋuɖoɖo le wo si hã.
107 Gake ne amea ɖe do go Kristo kpɔ, hekpɔ Eyama abe Paulo ene,
alo wɔ numetoto Kplii kpɔ la, mawuŋunusrɔl̃awo mesɔ gbɔ le xexea
me si ate ŋu aɖe numetoto ma me ate ɖa le ame ma ŋu o.
108 Susu ma tae, egbe, numetoto mesu wo si o. Susu ma tae womate
ŋu agblɔ be…wo katã wole gbɔgblɔm be, “Ameka nye Esia? Nukae
nye Esia? Afika Wòtso va?” Ŋuɖoɖo mele wo si o. Nukaŋutie?
Elabena, nusi katã wonya koe nye mawunusɔsrɔ̃ si hamea ɖe wɔ.
Menye “anya mawuŋunusɔsrɔ”̃ nye Agbe o. Menye “anya Biblia”
nye Agbe o.
109 Ke boŋ “anya Eyama” nye Agbe. “Be nànya Eyama” abe wò Ɖela
tɔxɛ ene, abe Eya Amesi yɔ wò fũ kple Eƒe Anyinɔnɔ. Ènɔ afima hafi
wòdzɔ. Amea ɖeke meli ate ŋu Aɖee ɖa le mewò o. Amea ɖeke mate
ŋu aɖe Egɔme atee ɖa le gbɔwò o. Esime numetoto ma dzɔ ɖe dziwò
la, ènya Amesi Wònye. Na nye la, Enye Yesu Kristo eyama ke etsɔ,
egbe, yi ɖe mavɔmavɔ me.
110 Ameka nye esia si wɔ nukunu siawo? Ameka wònye si le dɔ
dzɔtsu siawo wɔm? Mawunyagblɔla wònyea? Oral Roberts yea? Billy
Graham yea? Jack Schuler yea? William Branham yea? Ameka kee
nye amea la, wotɔ wɔwɔ aɖeke mele eme o. Dɔwɔnuwo wonye.

111 Enye Gbɔgbɔ Kɔkɔe si do go yi kple Nyanyuie la, le dzesiwo kple
nukunuwo kple nukudɔwo me, be wòadzra dukɔ aɖe ɖo. Yame yɔ fũ
kple mɔkpɔkpɔ, kple xɔsetɔ siwo le mɔ kpɔm Nɛ be wòava.
112 Ke ame bubuwo le gbɔgblɔm be, “Nukaŋuti nyɔnyɔ̃ siawo li ɖo?
Nukaŋuti míewɔ wo ɖo? Mina míabɔbɔ nɔ anyi ɖe hame aɖe me.”
Nukaŋutie, wogblɔe le hame me le afii tututu, bena, esime míedze
hame yeye la tutu la, bena, “Míehiã nukunuwo o. Míegahiã nusiawo
ake o. Ne miele wo dim la, miheyi teƒe siwo wodzɔna le. Míehiã wo
le afisia o.” Ne Branham ƒe Agbadɔ ɖiɖi ge ɖe ʋe ma me la, enyrɔ.̃
113 Wotu hame sia ɖe Yesu Kristo ƒe Nyanyuia ƒe Ŋusẽ kple ɖoɖowo
dzi. Eye zi alesi agbadɔ sia le tsitre la, Gbɔgbɔ Kɔkɔe dzeani la nakpɔ
mɔ le amewo ƒe luʋɔ me, be wòaɖe ame, ahayɔe kple Gbɔgbɔ Kɔkɔe,
eye wòayɔ dɔ dɔnɔwo. Na nye la, Enye Yesu Kristo eyama ke etsɔ,
egbe, yiɖe mavɔmavɔ.

Mina míado gbe ɖa.
114 Ne menya Amesi Wònye o, mènya nusi katã kuɖe esia ŋu o, eye
èdi be yeanya la, ɖe nàwɔ wò ŋutete akɔ wò asi yi dzia? Eye nàgblɔ,
to asi kɔkɔ yi dzi me be, “Do gbe ɖa ɖe tanye, Nɔviŋutsu Branham,
bena madze si Eyama.” Ke Aƒetɔ la nayra mi. Le afisiafi si, mele asiwo
kpɔm le.
115 Azɔ, Dziƒoʋĩtɔ Fofo, míehe Gbedeasi sia vɛ, kple kutsetse si nye
amesiwo kɔ woƒe asiwo yi dzi, bena yewodi be yewoanya Ameka
Esia nye la. Wodi be yewoadze si Yesu triakɔ sia. Bena, Eƒe Vava, eƒe
tsitretsitsi gogo ale gbegbe, be dɔlélawo de asi dɔyɔyɔ kpɔkpɔ me.
Ke ne esia va me vɔ la, ekema nyagblɔɖia ava Hamea me, emegbe
nunanawo kple nukunuwo, azɔ aɖiɖi kaka ɖo dzesi mamle ma dzi.
Eye nusi akplɔe ɖo ava la, nye Kɔkɔdzoe, woakɔ Hame la adzoe. Ke
mí, Aƒetɔ, amesiwo gblɔ be míenya Wò le Wò tsitretsitsi ƒe Ŋusẽ
me la, míele lalam, hele ŋeŋẽm, le ɣli dom, le kuku ɖem be, “Va,
Aƒetɔ Yesu!”
116 Va kɔ Wò Hame la dzoe eye na Wòadzo ɖa, kaba, Aƒetɔ. Elabena,
magadidi o, amegbetɔwo le anyigba si Nèwɔ na wo be woanɔ agbe
le edzi la wó ge, elabena wosẽ to ɖe ŋu Wò. Womesrɔ̃ ŋutifafa o, ke
boŋ aʋawɔwɔ. Womesrɔ̃ dzɔdzɔenyenye o, ke boŋ wosrɔ̃ vɔɖ̃inyenye.
Aleke wɔ be ŋusẽ ƒe dɔ mawu wo katã o mahã! Aƒetɔ, nu sue ma si le
woƒe dzi me si na be dɔ le wowum ɖe ŋusẽ ŋu, wole agbagba dzem
be yewoaɖi kɔ na esia le numekukuxɔ me le afiaɖe, be yewoawó wo
havi amegbetɔ.
117 Mawu, ne ɖeko woate ŋu ade dzesi bena ŋusẽ ma si le wo dzrom
vevie la enye Mawu Vi la ƒe tsitretsitsi Ŋusẽ, Gbɔgbɔ Kɔkɔe ƒe Ŋusẽ

be wòatrɔ woƒe agbewo la; menye be woawó dukɔwo ɖe yame o, ke
boŋ atrɔ woƒe agbewo awɔ wo Wò subɔlawo.
118 Ame geɖewo la, adã ƒe aɖaʋa dze wo dzi, wotsɔa mí sɔ
kple amesiwo “menya naneke o,” ƒe hatsotso aɖe eye—eye abe,
“kɔmamãtɔwo,” abe alesi wowɔ le blema ŋkeke me ene. Gake abe
alesi wotrɔ gbɔ, nɔ dzidzɔ kpɔm, nɔ Akpe dam na Wò bena wote ŋu
tsɔ Wò Ŋkɔ ƒe ŋukpe la. Nenemae nye Viwòwo ƒe seselelãme, fiẽ sia,
Aƒetɔ, le afisiafi. Dzi sɔŋ le mía dzɔm.
119 Le Wò ŋkekewo me la amea ɖewo dze agbagba be yewoade dzesi
Wò. Amea ɖewo gblɔ be, “Gbeme me ma ƒe xɔlɔẽ, Yohanes, amesi
tso gbedzi va awu teti mele eŋu o, negbe alẽgbalẽ xoxoe aɖe ko
wòxatsa ɖe ŋuti. Gbeme me ma si da nyawo, doɖe ɣedzeƒe kple
ɣetoɖoƒe, hegblɔ be, ‘Wotsɔ fia ɖo ati la ƒe ke dzi xoxo.’” Egblɔ
be, “Yenye e—eyomedzela. Enye gbeme me. Edze aɖaʋa. Eƒe tagbɔ
gblẽ.” Subɔsubɔdɔ wɔnuku si nɔ kpli Wò la, O Aƒetɔ, gbã ŋku na
nenem mewo.
120 Eye nenema ke wògawɔe egbe hã: Gbɔgbɔ Kɔkɔe gã sia si do ŋgɔ
na Aƒetɔ la ƒe Vava, abe alesi Yohanes do ŋgɔ le eŋɔli me ene, hele ŋku
gbam na amewo, na amesiwo medi be yewoakpɔe o. Gake amesiwo
di be yewoakpɔe la Wò la etia wo. “Eye amesiwo katã Fofo la tsɔ
Nam la woava Gbɔnye,” nenema Ègblɔ, “eye wo dometɔa ɖeke mabu
o. Ke mafɔẽ ɖe tsitre le nuwuwuŋkeke la dzi.” Míeda akpe na Wò
ɖe esia ta.
121 Eye amesiwo kɔ woƒe asiwo dzi, fiẽ sia la, míele gbe dom ɖa, O
Aƒetɔ Mawu, bena Wò naɖe Ɖokuiwò afia wo, le numetoto aɖe me,
le tsitretsitsi ƒe Ŋusẽ me. Na wòava me dzro, Aƒetɔ.
122 Ke ame bubuwo ate ŋu anɔ afisia, siwo mekɔ woƒe asi yi dzi o,
gake hã, le woƒe dzi me la, wonya be yewohiã esia. Mele gbe dom ɖa
be Nàyra wo, eye nàna wo didi si le woƒe dzi me.
123 Ne míedo le xɔ sia me, fiẽ sia la, na míayi abe ame bubuwo sã
ene. Na míayi kple tameɖoɖo si to vo na esi nɔ mía si, hafi míeva,
nenye be ema to vovo na Wò Mawume lɔlɔñu la. Na míadzo yi kple
nyametsotso kplikpã be míalé ɖe vɔsamlekpui la ƒe dzowo ŋu, vaseɖe
esime míaƒe luʋɔ nakpɔ kɔɖiɖi bena míewɔ numetoto kpli Wò, eye
míenya Amesi ƒe nya gblɔm míele, elabena míedo go Eyama hedze
si Eyama, eye míeɖo dze Kplii. Na be nusiawo nava me, Fofo. Yɔ dɔ
dɔlélawo kple fukpelawo.
124 Yra míaƒe kplɔla vevi lɔlɔã. Mawu, míedo gbe ɖa bena Nànɔ anyi
kplii eye kple enɔvianyɔnu lɔlɔãwo, esime wole Nyanyuia ƒe ha dzim,
hele gbeƒã Ɖemee le woƒe radio dzi.

125 Yra amedzro siwo le míaƒe agbowo me. Aƒetɔ, na woayi, fiẽ sia,
kple agba ɖe woƒe dzi dzi, kpakple tameɖoɖo bena, tso gaƒoƒo sia dzi
yina, ne womenya Wò hesubɔ Wò, tsã o la, woasubɔ Wò. Esi wonya
esia, bena, “Nu bubuwo katã va zu tofloko, ke Aƒetɔ la ƒe Nya anɔ
anyi tegbee.” Na wòava me, Fofo.
126 Tsɔ míaƒe nuvɔw̃o katã, ke mí. Eye na be míakpe kple nu dzeani
ma…[Nyaƒoka la ɖi ƒuƒlu—Tala.]

Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

127 Azɔ, le Gbedeasi la megbe la, mina míabɔbɔ míaƒe tawo asubɔ
Eyama, esime míanɔ ha dzim Nɛ.

Melɔ̃ Nɛ,
Kple wò dzi katã.

Melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

128 Ame nenie lɔ̃ Eyama vavã? Mikɔ miaƒe asiwo dzi, miagblɔ nya
sia abe ɖaseɖiɖi ene be, “Melɔ̃ Nɛ.” Oo, ɖe Mewɔ nuku oa? Minyaa,
ɖeko melɔña be manɔ anyi alea anɔ nu nom, ɖeƒomevie ko, le Eƒe
Anyinɔnɔ me. Eƒe Nya, do go, Ege dze dziwo me. Eɖɔ mí ɖo. Ekplɔ
mí va toɖoɖo Eƒe Gbɔgbɔ la te. Ekem aleke gbegbe wòvivi be woasubɔ
Eyamae! Azɔ, esi miedzo yina le hamea me, fiẽ sia la, miheyi, mianɔ
Esubɔm.
129 Ke miɖo ŋku dzi, le kwasiɖa sia me la, gbedodoɖa takpekpe
le afisia Kuɖagbe fiẽ. Migaŋlɔ be Nɔviŋutsu Neville ƒe radiodzi
gbeƒãɖeɖe le Kwasiɖagbe, alo Memleɖagbe o, le ga asieke me, le
WLRP. Wo sese dzɔa dzi nam, miawo ya ɖe? Ame ene hadziha,
alo ame etɔ̃ hadziha, sese vivi ŋutɔ. Nye kple srɔñye, kple ɖeviawo,
míetsɔa radio aɖe daa ɖe xexe afima eye—eye míebɔa ɖe eŋu, be
míase Nɔviŋutsu Neville kple eƒe radiodzi gbeƒãɖeɖe, eƒe nya viviwo,
kple alesi wòdoa Mawu si wòlɔna hexɔ se la ɖe dzi. Nyemele esia
gblɔm be ma…
130 Mi amedzro siwo le afisia, ne hamea ɖeke mele mia si o la, miva
ƒoƒu kple mí. magblɔe na mí, nyemele egblɔm le esi wònɔ anyi ɖe
afisia ta o. Gbeɖe, amegã. Megblɔ esia, zi geɖee. Melɔ̃ Nɔviŋutsu
Neville. Esia, gbã la, enye mawuŋunusrɔl̃a. Nu gbãtɔ enye be, enye
Mawu ƒe Vi. Nu evelia enye be, nenema ko wòle gbe sia gbe. Menyae
ƒe geɖewo. Metrɔ kpɔ gbeɖe, vie hã o. Ekpɔtɔ nye Orman Neville,
Aƒetɔ Yesu ƒe subɔla. Eye mesusu be exɔ…

131 Nyitsɔ zãme, meyɔe, be mabiae be ne meɖo naneke, le eƒe
ɖoɖowo me o la, wòate ŋu aɖe mɔ na mí be míava ado gbe ɖa ɖe
dɔnɔwo ta. Amea ɖewo va afisia, ŋdi sia wònye, minyae. Eye srɔã sue
la ɖo kaƒoƒo la ŋu, eye menɔ nu ƒom na srɔñye, si le megbe afima,
kuɖe eŋu.
132 Ke aleke gbegbe míeda akpe na Mawu ɖe srɔã sue la kple eƒe
ƒome lɔlɔã la ta. Esia nyo ŋutɔ. Ne èkpɔ osɔfo aɖe kple srɔã le yiyim
nenema, le tufafa kple ɖokuibɔbɔ me la, ema wɔna be hame la nyona
geɖe ɖedzi wu. Ɖeko wògale vivim ɖedzi esi ŋkekeawo va le yiyim.
133 Mielɔ̃ Nɛ kple miaƒe dzi katã? Esɔ gbe. Kaklã ƒe ha aɖe le mía
si míedzina, Heyi Kple Yesu Ŋkɔ La. Ke nɔvinyɔnu, na gbeɖiɖi la mí,
ne èkpɔe le agbalẽa me afima. Ke míele míaƒe kaklãha la dzi ge. Eye
ne míedzi kpukpui gbãtɔ la, míedi be míatrɔ, ana asi mía nɔewo. Esɔ
gbe. Na gbeɖiɖi la mí.

…kple Yesu ƒe Ŋkɔ la,
Vi dahe nublanuitɔ;
Àna dzidzɔ akɔfafa wò,
Heyi Kplii le afisiafi.
Ŋkɔ xɔasi, O ŋkɔ vivi!
Dziƒotɔwo ƒe Dzidzɔ; (Mawu nayra wò, nɔviŋutsu.)
Ŋkɔ xɔasi, ŋkɔ vivi!
Amewo ƒe Mɔkpɔkpɔ.

Mina míadzi ha sia azɔ:
Ne woyɔ Yesu ŋu Ŋkɔ la,
Míadze klo ade ta gu Nɛ,
Aɖoe fiawo dzi Fia le Dzi,
Ne agbe mɔzɔzɔ la wu nu. (Ɖe esia manyo ŋutɔ

oa?)
Ŋkɔ xɔasi…(Ŋkɔ xɔasi!) O ŋkɔ vivi!
Dziƒotɔwo ƒe Dzidzɔ;
Ŋkɔ xɔasi, (Ŋkɔ xɔasi!) O ŋkɔ vivi!
Anyigba ƒe mɔ…

134 Ame nenie ɖo ŋku míaƒe ha sue si míedzina edziedzi la, Migaŋlɔ
Be Ƒome Gbedodoɖa O? Miɖo ŋku dzia? Nyeme…Thelma, ɖewomahĩ
ènyae, alo gbeɖiɖia, alo oa? Mina míatee kpɔ zi ɖeka. Miɖo ŋku dzia?
Mina be…Ɖewomahĩ mate ŋu adze agbagba kpli mi zi ɖeka.

Ɖo ŋku ƒome gbedodoɖa dzi,
Fima Yesu di akpɔ wò;
Atsɔ wò agbawo keŋ le,
Oo, ɖo ŋku ƒome gbedodoɖa dzi.

135 Ame nenie wɔna ƒome gbedodoɖa? Esia nyo ŋutɔ. Mina míagatee
kpɔ ake. Magatrɔ esia va afisia ake. Melɔña esia. Mí katã ɖedu azɔ:

Ɖo—ɖo ŋku ƒome gbedodoɖa dzi,
Fima Yesu di akpɔ wò;
Atsɔ wò agbawo keŋ le,
Oo, ɖo ŋku ƒome gbedodoɖa dzi.

136 O Aƒetɔ, woŋlɔ ɖi le Ŋɔŋlɔawo me, bena wotsɔ takuviwo kple
akɔtawuiwo ka Paulo ƒe ŋutilã ŋu, eye gbɔgbɔ makɔmakɔwo do go le
amewo me, eye dɔlélewo kpɔ dɔyɔyɔ. Míele gbe dom ɖa, O Aƒetɔ, be
le nɔnɔme ma ke me, wòadze le esiawo me, fiẽ sia, esi medɔ wo ɖa ɖe
hiãtɔwo kple dɔlélawo. Le afiaɖe ɖaa le anyigba la dzi la, amea ɖe le
mɔ kpɔm hele lalam na esia be wòadzɔ. Mele gbe dom ɖa, Fofo, bena
Nàna esia nava me le Vi Wò, Yesu ƒe Ŋkɔ me. Amen.
137 Azɔ mele biabia ge, esime míebɔbɔ míaƒe tawo la, ne mía
Nɔviŋutsu lɔlɔã Smith le afisia, si tso Mawu ƒe Hamea me, amesi
míekpɔ be, enye nuteƒewɔla, kple ameɖɔʋui, Mawu ƒe subɔla, abe
Nɔviŋutsu Neville le afisia ene, mabia tso esi be wòabia yayrawo
ɖe mia dzi, be miayi edzi le kwasiɖa si gbɔna me. Mawu nayra mi,
vaseɖe esi míagakpe. Nɔviŋutsu Smith.

[Nɔviŋutsu Smith do gbe ɖa—Tala.] Ẽ, Aƒetɔ. Na wòava me,
Aƒetɔ. Ẽ. Ẽ. Ẽ. Ẽ. Amen.
138 Mina asi mia nɔewo. Woagado dzaa na mi ake, le agbadɔa me.
Mawu nayra mi. 

